
Formanan di traha didactico
Den cuadro di proyecto Promocion di 
Lesamento, Departamento di Enseñansa 
a ofrece diferente tayer na maestronan di 
scol primario. Netamente, e katern aki ta 
duna un resumen di varios forma di traha 
didactico cu a trata den e tayernan ofreci 
di cua lo yuda pa haci lesamento mas 
atractivo.

E formanan di traha tin metanan similar:
 ta stimula y engrandece vocabulario 

receptivo y productivo;
 ta stimula inteligencia social-emocio- 

nal: e habilidad pa compronde estado 
emocional di otro y di bo mes y sa con 

pa reacciona, cu otro palabra, 
empatia; 

 ta percura cu idioma di buki ta acopla 
cu esun cu nos ta uza ora di papia y cu 
esun di scol (e.o. conceptualisacion);

 ta engrandece e comprension di 
storia: e.o. structura di storia, 
variacion di frase, hunga cu palabra y 
frase;

 ta acopla na e contexto di bida di e 
alumno;

 ta stimula pa e mucha tuma iniciativa 
pa lesa y ta gana curiosidad pa lesa.

http://www.zoleukislezen.nl/Iedereen-aan-het-vrij-lezen/Meer-lezen-in-de-klas/Voorlezen-tot-in-groep-8/
Online-cursus-voorlezen.htm                                                                                                                           ( Zwijsen)

Lesa interactivo ta reta e mucha pa no 
solamente scucha storia, pero tambe pa 
participa activamente. E ta bay mas pa e 
mucha produci idioma prome, durante y 
despues di lesa interactivo. Esun cu ta 
lesa pa mucha por logra esaki door di haci 
pregunta of duna tarea. Logicamente, ta 
papia tocante contenido di e storia cu e 
muchanan. Pero, loke tambe ta parti di 
lesa interactivo ta:
• laga un mucha conta tocante un 

experencia di su bida cu parce esun di 
e personahenan di e storia;

• laga nan skirbi algo, manera un carta 
of un mensahe na e personahe 
principal y papia tocante esey 
despues.

Un miho terminologia lo ta: traha interac- 
tivo cu buki di mucha.

Aki ta trata dos di e varios tecnicanan cu 
ta duna lesa interactivo su caracter: 
– Uzo consciente di bos ta importante 

pa laga e storia biba y pa envolve e 
muchanan den e storia. 

– Haci pregunta ta laga e lesamento pa 
mucha bira realmente interactivo di 
cua ta invita e muchanan pa scucha 
activamente y produci idioma. E 

manera con bo ta haci e preguntanan 
ta depende naturalmente di e edad di 
bo alumnonan. Tene na cuenta cu e 
preguntanan lo bira mas y mas 
complica: ta reta e muchanan mas 
miho pa pensa tocante e storia y pa 
nan mes produci idioma, un meta 
hopi importante di lesamento 
interactivo! 

– E contesta corecto riba e pregunta 
‘kico lo bay pasa’ na momento di lesa 
un storia nobo, e muchanan no por sa 
ainda prome cu a lesa e storia. Esey 
kiermen cu cada contesta ta bon! Bo 
reaccion por ta: “Si, kisas si.” of “Lo 
por ta berdad.” A base di esaki bo por 
haci un conexion simpel na e lesamen- 
to pa mucha mas efectivo cu: ’Ban 
wak kico ta bay pasa den e storia aki.’



LESA CU

’Higher Level Thinking Questions’
Despues di a lesa un buki hunto, bo por haci un 
mucha un pregunta, manera: ”Si abo lo ta e 
persona ey, con abo lo a haci?”, miho cu algo 
manera: “Con yama e personahe principal den e 
buki?” Aki bou tin mas ehempel di pregunta cu bo 
por haci un mucha pa lanta discusion, lag’e pensa 
criticamente y anima pensamento riba un nivel 
mas halto. 

Por ehempel:
“Kico bo ta pensa cu lo pasa despues?”
“Esaki ta laga bo corda riba algo di bo bida?”

“Dicon el a actua na e manera ey?”
“Den kico ____ ta mescos of diferente na ____ ?”
“Bo por splica mi of mustra mi esaki na un otro 
manera?”
“Con abo lo describi ______ ?”
“Kico abo ta kere lo ta un solucion?” 
“Pakico abo a dicidi pa scoge _____ y no _____ ?”

Cu preguntanan asina por trata storia, cu 
normalmente, lo lesa pa mucha chikito den 
klasnan mas halto, manera cuenta di hada 
(sprookjes).

Maletin di cuenta (De verteltas)

➋

(Bron: http://www.verteltas.nl en http://www.bosrand-kerkenveld.nl/verteltassen.htm)

’Higher Level Thinking Questions’

Maletin di cuenta (De verteltas)

E maletin di cuenta ta un tas cu tin un tesoro di 
material atractivo, cu por wordo uza na diferente 
manera. Muchanan ta 
experiencia buki como algo 
special y nan ta siña cu nan tin 
cu trata buki cu respet.

Un buki (di prenchi) y hunto 
cu ne un buki informativo 
acopla ta forma e base di e 
maletin di cuenta. Hunto cu 
material di wega, manera 
puzzel, memoria etc. cu ta 
stimula e desaroyo di idioma. 

Por adapta e contenido di e 
tas na nivel, edad, estilo di 

siña y e vision di scol. E material di sosten den tas 
ta yuda e muchanan amplia nan vocabulario y ta 

fomenta/promove e 
capacidad di lesa y skirbi. 
Alabes e ta yuda e mucha cu e 
materianan, entro otro 
matematica y orientacion riba 
mundo. 

Fuera cu por uza e maletin di 
cuenta na scol, e mucha por 
hib’e cas. Asina mayor lo ta 
mas involucra cu e enseñansa 
di nan yiu. E metodo di e 
maletin di cuenta ta fortifica e 
ambiente di lesa y desaroyo di 
idioma di e muchanan, pero 
tambe di nan mayor.

Haciendo preguntanan habri di cua no tin un contesta “corecto”
ta duna e mucha confiansa pa responde na un manera creativo
sin tene miedo di ta “robes”.

Haciendo preguntanan habri di cua no tin un contesta “corecto”
ta duna e mucha confiansa pa responde na un manera creativo
sin tene miedo di ta “robes”.

Kamishibai

Mesa di cuenta (De verteltafel)
Riba un mesa di cuenta ta revela un buki (di prenchi) of un storia den 3-D. E diseño atractivo, unda ta 
envolve e muchanan, ta haci e storia ilustrativo. Esaki por ta un storia di p.e. les di historia den klasnan mas 
halto tambe! Tratando un storia of un buki (di prenchi) na e forma di conta e storia ta un manera efectivo 
pa lanta interes den bukinan (cu ainda nan no conoce), specialmente e muchanan jong. E mesa di cuenta ta 
satisface e necesidad di e muchanan pa hunga y di ta activamente ocupa pa asina nan siña cosnan nobo. 

Traha cu e mesa di cuenta ta un actividad di lesa cu ta invita y ta promociona e 
desaroyo di idioma. P’esey, e actividad aki ta un medio efectivo pa yuda mucha 
siña un ‘di dos’ idioma of un idioma straño. Nan ta topa e idioma di buki. E 
muchanan ta papia den nan mes of duro, locual ta un condicion pa instiga 
nificacion di palabra y structura di idioma (automatisa). 
Asina ta amplia e vocabulario activo y pasivo.

E mesa di cuenta no mester ta un mesa grandi, por ta 
un chikito tambe. Por uza un clechi riba vloer, un 
maleta of un huki den klas. Locual ta importante ta cu 
e mester ta un caminda unda mucha por actua un 
storia cu atributonan di sosten na diferente manera. 

Nan por trece e atributonan aki for di cas of nan por traha nan (durante les di obra 
di man). E muchanan por hunga, imita, conta y principalmente wak e storia, asina 
e mucha ta haya mas comprondemento di e secuencia di e storia. Un mesa di 
cuenta ta ofrece hopi posibilidad pa enrikece e ambiente di siña y lesa. E mesa di 
cuenta por conecta cu un tema, pero e no ta necesario. 

Video Mesa di cuenta:
https://www.leraar24.nl/video/1947/de-verteltafel-groep-4

Kamishibai

Mesa di cuenta (De verteltafel)

Kamishibai ta un forma di conta tradicional di origen Hapones. E ta un teatro chikito di cua plachinan di A3 
ta fit aden. Segun cu e maestro (un of mas alumno tambe por) ta conta e storia, e ta hala e plachinan un pa 
un. Cada plachi ta indica atrobe un otro escena di un storia. Parti patras di e plachinan tin e partinan di e 
storia skirbi di cua e por lesa. Asina e storia ta cuminsa biba pa un grupo di mucha. E teatro di palo aki cu su 
plachinan ta ofrece un otro forma di conta storia.

Por uza Kamishibai como teatro di sombra tambe of como cash’i 
popchi. Pa e teatro di sombra mester di papel transparente 
(overtrekpapier). Plak e riba un frame cu por schuif den e 
kamishibai. Pone un luz na otro banda di dje pa por wak e 
figuranan door di e papel. Pa e cash’i popchi laga e teatro bashi pa 
asina bo por wak e popchinan di man. Tambe por uza e kamishibai 
como decor riba e mesa di cuenta.
Tur scol primario a ricibi un kamishibai cu 3 set di buki cu su 
plachinan (Nano y Nena, Hopus y No ta mishi) for di Kiwanis Aruba 
den cooperacion cu Liliana Braamskamp-Erasmus.
 
Video tocante kamishibai:
www.youtube.com/watch?v=v6URceEr_zc

Aki ta sigui algun tip pa wega di popchi.

Un storia di cash’i popchi tin 3 escena:
➪ introduccion
➪ problema
➪ solucion

Haci uzo di henter e cashi di popchi!  
– No keda meymey so, bay na banda di e 

‘bentana’ tambe. 
– Popchi por sali na banda of riba e cash’i popchi. 

Tur personahe principal ta bon visibel? 
– Pensa solucion adelanta pa cierto escena. 
 
No uza mas cu 3 popchi!
– Por representa otro personahenan cu ‘bos’ so.  
– Of pa medio di un plachi pega riba un palo of 

pega riba e cash’i popchi.

Purba di uza diferente bos.
– E bos di un machi bieu ta otro cu e bos di un 

mucha muhe jong.
– Cambia di bos, no necesariamente grita.

Bo no por wak e muchanan ora bo ta den e cashi, 
pero bo por scucha nan si.
– Percura pa tin interaccion cu e muchanan, laga 

e popchinan haci algo cu e muchanan por 
imita, manera bati man, canta un cantica of 
bisa un versje. 

No por mira emocion riba 
cara di e popchi: 
– Pensa con bo por 

mustra cierto emocion. 
– Por ehempel: baha e 

cabes kiermen cu e ta 
tristo, e tin miedo di 
hende of cu bo lo sinti 
duele di dje. 

No lubida riba e aparencia 
di e personahenan na momento di skirbi of uza e 
storia!
– Kico nan ta bisti, con nan ta mustra pa e storia 

ta sali mas miho?
– Ki paña nan ta bisti, paña moderno of anticua?
– Kico ami por haci pa laga e muchanan 

compronde di ki personahe e ta trata?
– Bos, paña, decoracion (p.e. pluma of cralchi) 

etc.

Pa skirbi un storia di cash’i 
popchi mester haci uzo di 
ESTILO DIRECTO > dialogo, 
por ehempel:
“Bay hiba e macuto pa 
oma!” (mama)   
“Oké mami.” (Capa cora/ 
Roodkapje) 

Wega di popchi (Poppenspel)Wega di popchi (Poppenspel)

Parce cu e formanan di traha menciona den e katern aki ta adecua pa mucha chikito so, pero por adapt’e na 
tur forma di traha na cualkier edad y materia! Uza e maletin di cuenta pa matematica (p.e. midimento, 
breuken, etc.) of pa cualkier otro topico cu mester di atencion. E kamishibai, mesa di cuenta y cash’i popchi 
ta hopi adecua pa varia e lesnan di historia, geografia y ciencia. Tur forma di traha ta haci bo les bira mas bibo, 
concreto y mas comprendibel pa e muchanan. No tin limite! 

Kier haya sa mas? Tin informacion mas amplio den readernan of por tuma contacto cu Angelique Maduro
(via cel: 568-3571 of via e-mail: angelique.maduro@ea.aw).


